
Նախագիծ

-------------------

Արձանագրային

«Օտարերկրացիների  մաuին»  Հայաuտանի  Հանրապե​տության oրենքում լրացումներ  կատարելու  մաuին» Հա​յաս​​տանի  Հան​րա​​պե​տու​թյան  օրեն​քի  նախագծի  վե​րա​բեր​յալ Հայաստանի Հան​​րա​պետության կա​ռավա​րու​թյան եզրակացության նա​խա​գծի մասին

---------------------------------------------------------------------------------

Հավանություն տալ «Օտարերկրացիների մաuին» Հայաuտանի Հանրապե​տության oրեն​քում լրացումներ կատարելու մաuին» Հա​յաս​տանի Հանրապետության օրեն​քի նա​խագծի վե​րա​բեր​յալ Հա​յաս​տանի Հանրապե​տու​թյան կառավարության եզրակա​ցու​​թյան նա​խագծին և այն սահ​մանված կար​գով ներ​կա​յաց​նել Հայաստանի Հանրապե​տու​թյան Ազ​գա​​յին Ժողով: 











Է. Նալբանդյան

Ամալյա Ենգոյան     ---------------------------- «       » հուլիսի 2012 թ.

Հրաչյա Թաշչյան  ----------------------------- «       » հուլիսի 2012 թ.
Արթուր Սարգսյան ------------------------------ «       » հուլիսի 2012 թ.
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԱԶԳԱՅԻՆ   ԺՈՂՈՎԻ   ՆԱԽԱԳԱՀ
  պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրա​կա​​ցու​​​​թյունը Հա​յաստանի Հանրա​պետու​թյան Ազ​գա​յին ժողովի պատգա​մա​վոր Սամվել Բա​լա​սան​յանի` օրենս​դրա​կան նա​խա​ձեռ​​նու​​թյան կար​գով ներ​կայացրած «Օտա​րեր​կրա​ցի​ների մաuին» Հայաuտանի Հանրապե​տության oրենքում լրացումներ կատարելու մա​uին» Հա​յաս​տա​նի Հանրա​պե​տու​թյան օրենքի նա​​խագծի վերաբերյալ:

1. 7-րդ հոդվածում լրացվող նոր՝ 3-րդ մասը խտրական վերաբերմունք է սահ​մա​նում բոլոր օտարերկրացիների նկատմամբ՝ ընդհանրապես, և ծագումով հայ օտար​երկ​րա​ցի​ների նկատմամբ՝ մասնավորապես, ինչը չի բխում Հայաստանի Հանրապե​տու​թյան Սահմա​նա​դրու​թյան 14.1-ին հոդվածի պահանջներից:
Բացի դրանից, 7-րդ հոդվածում առաջարկվող 3-րդ մասում հիշատակվում է նույն հոդ​վածի 1-ին մասում նշված 90-օրյա ժամկետը, սակայն օրենքի 7-րդ հոդվածի 1-ին մասը փոփոխվել է 2011 թվականի դեկտեմբերի 8-ի «Օտարերկրացիների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՕ-355-Ն օրենքով և այն պետությունների քաղաքացիները, որոնց համար uահմանված է Հայաuտանի Հանրապետություն ժամանելու առանց մուտքի վիզայի ռեժիմ, Հայաuտանի Հանրապետության տարածքում կարող են մնալ առավելագույնը 180 oր ժամկետով` մեկ տարվա ընթացքում, եթե Հայաuտանի Հանրապետության միջազգային պայմանագրերով այլ ժամկետ uահմանված չէ: 

Առանց կացության կարգավիճակ ձեռք բերելու, 180 օրը գերազանցող անորոշ ժամկետով գտնվելը փաստորեն թույլ է տալիս առանց որևէ սահմանափակման գտնվել Հայաստանի Հանրապետությունում, ինչը, ըստ էության, Հայաստանի Հանրապետությունում օտարերկրացիների անորոշ կարգավիճակ է (անորոշ ժամկետով գտնվելու դեպքում դժվար է գնահատել` օտարերկրացին ժամանակավորապես է գտնվում ՀՀ տարածքում, թե մշտապես), ինչը ստեղծում է անվերահսկելի իրավիճակ և հակասում է Օրենքի տրամաբանությանը: Այսպիսի կարգավիճակը խնդիրներ է առաջացնում նաև «Բնակչության պետական ռեգիստրի մասին» ՀՀ օրենքի կիրարկման հետ, որի 3-րդ հոդվածի համաձայն ռեգիuտրը բնակչության վերաբերյալ oրենքով uահմանված անհատական հաշվառման տվյալների տեղեկատվական համակարգ է, որն uտեղծվում է Հայաuտանի Հան​րա​պե​տու​թյունում բնակվող անձանց (անկախ քաղաքացիությունից)՝ ըստ բնակության վայրի հաշ​վառ​ման նպատակով: Ընդ որում նման կարգավիճակը Վրաստանի Հանրապետության քա​ղա​քացի հանդիսացող հայերի համար առավելություն է սահմանում նաև Հայաստանի Հան​րա​պե​տության քաղաքացիների համեմատությամբ, որոնք պարտավոր են հաշվառվել ռեգիստրում: 


3. Օրենքի 7-րդ հոդվածում առաջարկվող 4-րդ մասի լրացումը «Օտարերկրացիների մասին» Հայաստանի Հանրապետության օրենքի կարգավորման առարկայի շրջանակներից դուրս է:
4. Առաջարկվող լրացումը, համաձայն նախագծին կից հիմնավորման, կապված է Ջավախքի հայաթափման կասեցման արդիական հարցի հետ: Կարծում ենք, որ նախագծի ընդունումը ճիշտ հակառակ ազդեցությունը կունենա և հայապահպանությանը նպաստելու փոխարեն կարող է նպաստել հայաթափմանը:

Ելնելով շարադրվածից, Հայաստանի Հանրապետության կառավարությունը դեմ է օրենքի նախագծի ընդունմանը: 


Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության արտաքին գործերի նախարարի տեղակալ Շավարշ Քոչարյանը:

Նախագծի ընդունման դեպքում Հայաստանի Հանրապետության կառավարության որոշման կամ այլ իրա​վա​կան ակտի ընդունման անհրաժեշտություն չի առաջանում:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

    Հարգանքով`

ՏԻԳՐԱՆ ՍԱՐԳՍՅԱՆ
ԵԶՐԱԿԱՑՈՒԹՅՈՒՆ

«Օտարերկրացիների մասին» Հայաստանի Հանրա​պետության օրենքում փոփոխություններ և լրացումներ կատարելու մասին» Հայաս​տանի Հանրապետու​թյան օրենքների նախագծի բյուջետային բնագավառում կարգավորման ազդեցության գնահատման 

Հայաստանի Հանրապետության ֆինանսների նախարարությունը բյուջետային բնա​գա​վա​ռում կարգավորման ազդեցության գնահատումը իրականացրել է Հայաստանի Հան​րա​պե​տու​թյան կառավարության 2009 թվականի սեպտեմբերի 10-ի “Նորմատիվ իրավական ակ​տե​րի նախագծերի բյուջետային բնագավառում կարգավորման ազ​դե​ցու​թյան գնահատման կար​գը հաստատելու մասին” թիվ 1021-Ն որոշմամբ սահմանված կար​գով, եւ հայտնում է հետեւ​յա​լը:

 1. «Օտարերկրացիների մասին» Հայաստանի Հանրա​պետության օրենքում փոփո​խու​թյուններ և լրացումներ կատարելու մասին» Հայաստանի Հանրապետության օրենքի նախագծի կար​գա​վորման առարկան եւ արդյունքները

«Օտարերկրացիների մասին» Հայաստանի Հանրա​պետության օրենքում փո​փո​խու​թյուն​​​ներ և​ լրացումներ կատարելու մասին» Հայաստանի Հանրապետության օրենքի նա​խա​գծով  առա​ջարկվում է Վրաստանի Հանրապետության քաղաքացիներ հանդիսացող հայերի կող​մից ԱՏԳ ԱԱ 8702 և 8703 ծածկագրերին դասվող ապրանքների Հայաստանի Հան​րա​պետություն ներ​մու​ծումը թույլատրել “ժամանակավոր ներմուծում” մաքսային ռեժիմով` այդ քա​ղա​քա​ցի​նե​րի ​Հայաստանի Հանրապետության տարածքում գտնվելու ժամկետով: 

2. «Օտարերկրացիների մասին» Հայաստանի Հանրա​պետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի չըն​դունման դեպքում դրա հետեւանքները եւ բյուջետային բնագավառի վրա դրանց ազ​դե​ցությունը

Ներկայացված նախագծի չընդունումը պետական բյուջեի եկամուտների եւ ելքերի գծով ազ​դե​ցություն չի ունենա: 

3. «Օտարերկրացիների մասին» Հայաստանի Հանրա​պետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ըն​դուն​ման դեպքում դրա կիրարկման արդյունքում կանխատեսվող հետեւանքները եւ բյո​ւ​ջե​տա​յին բնագավառի վրա դրանց ազդեցության գնահատականը  

Հայաստանի Հանրապետության մաքսային օրենսգրքի 37-րդ հոդվածի համաձայն օտար​​երկր​յա անձանց կողմից “ժամանակավոր ներմուծում” մաքսային ռե​ժի​մով ներ​մուծ​վող ԱՏԳ ԱԱ 8702 և 8703 ծածկագրերին դասվող ապրանքների (տրան​ս​պոր​տային մի​ջոց​նե​րի) բաց​​թո​ղու​մը թույլատրվում է հայտարարատուի խնդրարկած, սա​կայն օտարերկրյա անձի Հա​​յաս​տա​նի Հանրապետությունում գտնվելու` օրենքով սահ​ման​ված ժամկետից ոչ ավելի ժամ​կե​տով:

Այսինքն, ներկայացված փոփոխությամբ սահմանվող դրույթը արդեն իսկ նախատեսված է Հա​յաստանի Հանրապետության գործող օրենսդրությամբ, ուստի նշված նախագծի ընդունումը պե​տա​կան բյուջեի եկամուտների եւ ելքերի գծով ազդեցություն չի ունենա:

Հաշվի առնելով նշյալը, օրենքի նախագծի ընդունման ազդեցությունը պետական եկա​մուտ​նե​րի եւ ելքերի գծով գնահատվում է չեզոք: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

ԴԱՎԻԹ ՍԱՐԳՍՅԱՆԻՆ

Հարգելի պարոն Սարգսյան,

Ի կատարումն Հայաստանի Հանրապետության վարչապետի՝ 2012 թվականի հունիսի 28-ի N 02/10.1/9116-12 հանձնարարականի՝ Հայաստանի Հանրապետության Ազգային ժողովի պատգամավոր Սամվել Բալասանյանի կողմից օրենսդրական նախաձեռնության կարգով ներկայացված «Օտարերկրացիների մաuին» Հայաuտանի Հանրապե​տության oրենքում լրացումներ կատարելու մաuին» Հայաuտանի Հանրապետության oրենքի նախագծի (այսուհետ` Նախագիծ) վերաբերյալ, հայտնում ենք հետևյալը.

1. Նախագծով «Օտարերկրացիների մաuին» Հայաuտանի Հանրապե​տության օրենքի (այսուհետ` Օրենք) 7-րդ հոդվածում առաջարկվող նոր՝ 3-րդ մասն ընդհանուր առմամբ խտրական վերաբերմունք է սահմանում այլ օտարերկրացիների և մասնավորապես ծագումով հայ օտարերկրացիների համեմատությամբ: 

2. Նախագծով Օրենքի 7-րդ հոդվածում առաջարկվող 3-րդ մասում հիշատակվում է նույն հոդվածի 1-ին մասում նշված 90-օրյա ժամկետը, սակայն Օրենքի 7-րդ հոդվածի 1-ին մասը փոփոխվել է 2011 թվականի դեկտեմբերի 8-ի «Օտարերկրացիների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՕ-355-Ն օրենքով և այն պետությունների քաղաքացիները, որոնց համար uահմանված է Հայաuտանի Հանրապետություն ժամանելու առանց մուտքի վիզայի ռեժիմ, Հայաuտանի Հանրապետության տարածքում կարող են մնալ առավելագույնը 180 oր ժամկետով` մեկ տարվա ընթացքում, եթե Հայաuտանի Հանրապետության միջազգային պայմանագրերով այլ ժամկետ uահմանված չէ: 

Առանց կացության կարգավիճակ ձեռք բերելու, 180 օրը գերազանցող անորոշ ժամկետով գտնվելը փաստորեն թույլ է տալիս առանց որևէ սահմանափակման գտնվել Հայաստանի Հանրապետությունում, ինչը, ըստ էության, Հայաստանի Հանրապետությունում օտարերկրացիների անորոշ կարգավիճակ է (անորոշ ժամկետով գտնվելու դեպքում դժվար է գնահատել` օտարերկրացին ժամանակավորապես է գտնվում ՀՀ տարածքում, թե մշտապես), ինչը ստեղծում է անվերահսկելի իրավիճակ և հակասում է Օրենքի տրամաբանությանը: Այսպիսի կարգավիճակը խնդիրներ է առաջացնում նաև «Բնակչության պետական ռեգիստրի մասին» ՀՀ օրենքի կիրարկման հետ, որի 3-րդ հոդվածի համաձայն ռեգիuտրը բնակչության վերաբերյալ oրենքով uահմանված անհատական հաշվառման տվյալների տեղեկատվական համակարգ է, որն uտեղծվում է Հայաuտանի Հանրապետությունում բնակվող անձանց (անկախ քաղաքացիությունից)՝ ըստ բնակության վայրի հաշվառման նպատակով: Ընդ որում նման կարգավիճակն առավելություն է սահմանում նաև ՀՀ քաղաքացիների համեմատությամբ, որոնք պարտավոր են հաշվառվել ռեգիստրում: 


3. Օրենքի 7-րդ հոդվածում առաջարկվող 4-րդ մասի լրացումը «Օտարերկրացիների մասին» Հայաստանի Հանրապետության օրենքի կարգավորման առարկայի շրջանակներից դուրս է:


Ելնելով վերոգրյալից` գտնում ենք, որ օրենքի նախագծի ընդունումը նպատակահարմար չէ: 


Կից ներկայացնում ենք Նախագծի վերաբերյալ ՀՀ ազգային անվտանգության ծառայության, ՀՀ ոստիկանության, ՀՀ ֆինանսների նախարարության և ՀՀ արդարադատության նախարարության կարծիքները: 

Առդիր` 10 էջ:

Հարգանքով՝
ՆԱԽԱՐԱՐԻ ՏԵՂԱԿԱԼ
ՇԱՎԱՐՇ ՔՈՉԱՐՅԱՆ
Կատարող` Արթուր Գրիգորյան


Իրավաբանական վարչություն 060.620.421

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐ

պրն. ԷԴՎԱՐԴ ՆԱԼԲԱՆԴՅԱՆԻՆ

Հարգելի նախարար

Հայաստանի Հանրապետության վարչապետի ս.թ. հունիսի 28-ի թիվ 02/10.1/9116-12 հանձ​​​​նարարականի կատարման առնչությամբ` Հայաստանի Հանրապետության Ազգային ժո​ղո​​​վի պատգամավոր Սամվել Բալասանյանի կողմից օրենսդրական նախաձեռնության կարգով ներ​​կա​յա​ց​ված  “Օտար​երկրացիների մասին” Հայաստանի Հանրապետության օրենքում լրա​ցում​ներ կա​տա​րե​լու մասին” Հայաստանի Հանրապետության օրենքի նախագծի վերաբերյալ հայտ​​նում ենք հե​տեւ​​յալը:

Ներկայացված նախագծի 1-ին հոդվածով առաջարկվող “4”-րդ կետով, ըստ էության,  նա​խա​​տեսվում է Վրաստանի Հանրապետության քաղաքացիներ հանդիսացող հայերին հնա​րա​վո​​րություն ընձեռել Հայաստանի Հանրապետության տարածք “ժամանակավոր ներ​մուծում” մաք​​սային ռեժիմով ներմուծել իրենց սեփականության իրավունքով պատ​կա​նող տրա​նս​պոր​տա​​յին միջոցները` իրենց Հայաստանի Հանրապետության տարածքում գտնվելու ժամկետով:

Մյուս կողմից, Հայաստանի Հանրապետության մաքսային օրենսգրքի 37-րդ հոդ​վա​ծի հա​մա​​ձայն օտարերկրյա անձանց կողմից “ժամանակավոր ներմուծում” մաքսային ռե​ժի​մով ներ​մուծ​​վող ԱՏԳ ԱԱ 8702 և 8703 ծածկագրերին դասվող ապրանքների (տրան​ս​պոր​տային մի​ջոց​նե​​րի) բացթողումը թույլատրվում է հայտարարատուի խնդրարկած, սա​կայն օտարերկրյա անձի Հա​​յաստանի Հանրապետությունում գտնվելու` օրենքով սահ​ման​ված ժամկետից ոչ ավելի ժամ​կե​​տով: Այսինքն, ներկայացված նախագծի 1-ին հոդվածով առա​ջարկվող “3”-րդ կետով սահ​մա​​ն​վող դրույթի ընդունման դեպքում Հայաստանի Հան​րա​պետության մաքսային օրենսգրքի գոր​​ծող դրույթի շրջանակներում արդեն իսկ կարգավորվում է ներկայացված նախագծով առա​ջարկ​​վող “4”-րդ կետով կարգավորվող խնդիրը: 

Հաշվի առնելով վերոգրյալը եւ այն, որ խնդրո առարկա կետի անհրաժեշտությունը բա​ցա​կա​​յում է առաջարկում ենք ներկայացված նախագծից հանել 1-ին հոդվածով առա​ջարկ​վող “4”-րդ կետը:

Միաժամանակ կից Ձեզ է ներկայացվում նշված նախագծի բյուջետային բնա​գա​վա​ռում կար​գա​վորման ազդեցության գնահատման վերաբերյալ տեղեկանքը:

Առդիր` 2 թերթ:

Հարգանքով`










ՎԱՉԵ ԳԱԲՐԻԵԼՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ` press@moj.am


ՀՀ արտաքին գործերի նախարար

պարոն Է. Նալբանդյանին

Ի կատարումն ՀՀ կառավարության 2012 թվականի հունիսի 28-ի 

02/10.1/9116-12 թվակիր հանձնարարականի
Հարգելի պարոն Նալբանդյան
Կից ներկայացնում ենք «Օտարերկրացիների մասին» Հայաստանի Հանրապետության օրենքում լրացումներ կատարելու մասին»  Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ  եզրակացությունը:
Հարգանքով`










Հ. ԹՈՎՄԱՍՅԱՆ

Կատարող` իրավական ակտերի փորձաքննության գործակալություն 

Ս. Առաքելյան հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Օտարերկրացիների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ
1.  Նախագծի 1-ին հոդվածով լրացվող օրենքի 7-րդ հոդվածի 3-րդ մասում նախատեսվում են դրույթներ, որոնց համաձայն Վրաստանի Հանրապետության քաղաքացիներ հանդիսացող ազգությամբ հայերը ՀՀ տարածքում կարող են գտնվել 90-օրյա ժամկետը գերազանցող անորոշ ժամկետով: Մասնավորապես՝ հիշյալ դրույթներով  Վրաստանի Հանրապետության քաղաքացիներ հանդիսացող ազգությամբ հայերի համար սահմանվում են որոշակի արտոնություններ ՀՀ տարածք մուտք գործելու և այդ տարածքում գտնվելու համար, ինչը հանդիսանում է խտրականության դրսևորում այլ պետությունների ազգությամբ հայ քաղաքացիների նկատմամբ: Այսինքն՝ Վրաստանի Հանրապետության քաղաքացի հանդիսացող ազգությամբ հայերի համար սահմանվում են առավել բարենպաստ պայմաններ, քան այլ պետությունների ազգությամբ հայ քաղաքացիների համար:  Այդ առումով պարզ չէ, թե ինչ հանգամանքով է պայմանավորված Վրաստանի Հանրապետության քաղաքացիներ հանդիսացող ազգությամբ հայերի՝ այլ պետությունների քաղաքացիներ հանդիսացող ազգությամբ հայերի համեմատ նման առավելության սահմանումը:  Գտնում ենք, որ նախագծով նախատեսված դրույթները չեն բխում Հայաստանի Հանրապետության Սահմանադրության 14.1-րդ հոդվածի պահանջներից, քանի որ օրենքի նախագիծը առանց օբյեկտիվ հիմքերի տարբերակում է Վրաստանում և այլ պետություններում բնակվող հայազգի քաղաքացիներին: 

Ելնելով վերոհիշյալից, գտնում ենք, որ նախագծի դրույթները պետք է տարածվեն բոլոր պետություններում բնակվող հայազգի քաղաքացիների վրա:
2. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
3. Նախագծում օրենսդրական տեխնիկայի կանոնները մասամբ պահպանված չեն: Այսպես՝

1) նախագծի վերնագրում նշված «լրացումներ» բառն անհրաժեշտ է փոխարինել «լրացում» բառով, քանի որ նախագծով կատարվում է միայն մեկ լրացում:

2) նախագծի 1-ին հոդվածում անհրաժեշտ է նշել օրենքի ճիշտ անվանումը՝ հաշվի առնելով «Իրավական ակտերի մասին» ՀՀ օրենքի 39-րդ հոդվածի 2-րդ մասի պահանջները:

3) նախագծի 1-ին հոդվածով լրացվող օրենքի 7-րդ հոդվածի 3-րդ մասում նշված «90-օրյա» բառերն անհրաժեշտ է փոխարինել «180-օրյա» բառերով՝ նկատի ունենալով «Օտարերկրացիների մասին» ՀՀ օրենքի 7-րդ հոդվածի 1-ին մասի պահանջները:
4. Նախագծերն անհրաժեշտ է համապատասխանեցնել սույն եզրակացության 1-ին և 3-րդ կետերի պահանջներին:

Իրավական ակտերի փորձաքննության 
գործակալություն    

Նախագիծ
Պ-013-23.06.2012-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Օտարերկրացիների մասին» Հայաստանի Հանրապետության օրենքում լրացումներ կատարելու մասին
ՀՈԴՎԱԾ 1. (2006 թվականի դեկտեմբերի 25-ի ՀՕ-47-Ն) «Օտարերկրացիների մասին» Հայաստանի Հանրապետության  օրենքի 7-րդ հոդվածը լրացնել հետեւյալ բովանդակությամբ նոր 3-րդ եւ 4-րդ մասով` 
«3.Վրաստանի Հանրապետության քաղաքացիներ հանդիսացող հայերը` Հայաստանի Հանրապետության տարածքում կարող են գտնվել սույն հոդվածի 1-ին մասում սահմանված 90 օրյա ժամկետը գերազանցող անորոշ ժամկետով` առանց սույն օրենքով օտարերկրացիների համար սահմանված, կացության կարգավիճակ ձեռք բերելու: 

4. Սույն հոդվածի 3-րդ մասում նշված անձանց սեփականության իրավունքով պատկանող անձնական օգտագործման տրանսպորտային միջոցները կարող են իրենց հետ միաժամանակ գտնվել Հայաստանի Հանրապետության տարածքում` առանց  Հայաստանի Հանրապետության Մաքսային օրենսգրքի 38-րդ հոդվածով սահմանված սահմանափակման:»: 
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից: 

ՏԵՂԵԿԱՆՔ - ՀԻՄՆԱՎՈՐՈՒՄ 

ՕՏԱՐԵՐԿՐԱՑԻՆԵՐԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
««Օտարերկրացիների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության  օրենքի նախագծի (այսուհետ` նախագիծ) ընդունման անհրաժեշտությունը պայմանավորված է Վրաստանում բնակվող մեր հայրենակիցների եւ Մայր հայրենիքի կենսական կապի ապահովմամբ, որն ունի անքակտելի բնույթ եւ վերաբերում է առօրյա եւ շարունակական կենսաապահովման գործընթացներին, ինչպիսիք են` աշխատանքը, ուսումը, բուժօգնությունը, ամուսնությունը եւ այլն: 

Նախագծի ընդունումը հնարավորություն կընձեռնի վերացնել Վրաստանում բնակվող հայերի` մասնավորապես Սամցխե-Ջավախք եւ Քվեմո- Քարթլի նահանգներում գրանցված եւ բնակվող ազգությամբ հայ քաղաքացիների Հայաստանի Հանրապետությունում ժամանակավոր բնակության հետ կապված ավելորդ ու անհարգի խոչընդոտները: 

Այս նախագծի ընդունումը պայմանավորված է ինչպես հայասիրական եւ հայրենասիրական մղումներով, այնպես էլ արտաքին քաղաքական շարժառիթներով, կապված Ջավախքի հայաթափության կասեցման արդիական հարցի հետ: 

	Հոդված 7.
	Առանց մուտքի վիզայի Հայաստանի Հանրապետություն ժամանելու իրավունք ունեցող օտարերկրացիների` Հայաստանի Հանրապետությունում գտնվելը


 

1. Այն պետությունների քաղաքացիները, որոնց համար սահմանված է Հայաստանի Հանրապետություն ժամանելու առանց մուտքի վիզայի ռեժիմ, Հայաստանի Հանրապետության տարածքում կարող են մնալ առավելագույնը 180 օր ժամկետով՝ մեկ տարվա ընթացքում, եթե Հայաստանի Հանրապետության միջազգային պայմանագրերով այլ ժամկետ սահմանված չէ:

2. Սույն հոդվածի առաջին մասում նշված օտարերկրացիների անձնագրում հատուկ նշում է կատարվում նրանց՝ Հայաստանի Հանրապետություն ժամանման ամսաթվի վերաբերյալ՝ Հայաստանի Հանրապետության կառավարության սահմանած կարգով:
«3.Վրաստանի Հանրապետության քաղաքացիներ հանդիսացող հայերը` Հայաստանի Հանրապետության տարածքում կարող են գտնվել սույն հոդվածի 1-ին մասում սահմանված 90 օրյա ժամկետը գերազանցող անորոշ ժամկետով` առանց սույն օրենքով օտարերկրացիների համար սահմանված, կացության կարգավիճակ ձեռք բերելու: 

4. Սույն հոդվածի 3-րդ մասում նշված անձանց սեփականության իրավունքով պատկանող անձնական օգտագործման տրանսպորտային միջոցները կարող են իրենց հետ միաժամանակ գտնվել Հայաստանի Հանրապետության տարածքում` առանց  Հայաստանի Հանրապետության Մաքսային օրենսգրքի 38-րդ հոդվածով սահմանված սահմանափակման:»: 
(7-րդ հոդվածը փոփ. 08.12.11 ՀՕ-355-Ն)

4.Ezrakacutyun

